ՏԵՂԵԿԱՆՔ-ՀԻՄՆԱՎՈՐՈՒՄ

«Հայաստանի Հանրապետության առողջապահության նախարարարության  Իմունականխարգելման ազգային ծրագրի ծառայությունների աջակցություն դրամաշնորհային ծրագրի արտաբյուջետային հաշվի միջոցների ծախսման 2016 թվականի նախահաշիվը հաստատելու, Հայաստանի  Հանրապետության  2016 թվականի պետական բյուջեի և Հայաստանի Հանրապետության կառավարության 2015 թվականի դեկտեմբերի 24-ի N  1555-Ն  որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման անհրաժեշտության մասին

1. Իրավական ակտի անհրաժեշտությունը (նպատակը)

Իմունականխարգելման ազգային ծրագրի արտաբյուջետային միջոցները գոյացել են ԳԱՎԻ (Պատվաստանյութերի և իմունիզացիայի գլոբալ դաշինք) միջազգային կազմակերպության աջակցության շնորհիվ` իմունականխարգելման գործընթացի բարելավման և պատվաստումների ազգային օրացույցում Հեպատիտ Բ պատվաստումների գործադրման նպատակով` 2001 թվին Առողջապահության նախարարության կողմից ԳԱՎԻ միջազգային կազմակերպության ներկայացրած ծրագրային առաջարկի և վերջինիս կողմից այն հաստատման արդյունքում: Իմունականխարգելման ազգային ծրագրի արտաբյուջետային միջոցները նախատեսված են իմունականխարգելման ծառայությունների գործնական ծախսերն իրականացնելու համար, մասնավորապես` իմունականխարգելման գործընթացի մոնիթորինգի, հանրային իրազեկման, կարճաժամկետ դասընթացների, սառցային շղթայի ապահովման, Պատվաստումների ազգային օրացույցում նոր պատվաստանյութերի ներդրման և այլնի համար` հանրապետությունում կառավարելի վարակիչ հիվանդություններով հիվանդացության նվազեցման, կառավարելի վարակիչ հիվանդություններից մահվան դեպքերի կանխման և վարակիչ հիվանդությունների նկատմամբ բնակչության անընկալության ապահովման նպատակով:
2. Ընթացիկ իրավիճակը և խնդիրները
ՀՀ Իմունականխարգելման ազգային ծրագրի շրջանակներում միջոցառումների իրականացման համար պետական հատկացումներ նախատեսված են միայն պատվաստանյութերի և պատվաստումների օժանդակ պարագաների ձեռքբերման համար, իսկ մնացած միջոցառումների գործառնական ծախսերի համար պետական բյուջեից հատկացումներ նախատեսված չեն: Իմունականխարգելման ծառայությունների գործառնական ծախսերն իրականացվում են միջազգային կազմակերպությունների աջակցությամբ և ԳԱՎԻ կազմակերպության կողմից տրամադրված «Իմունականխարգելման ծառայությունների աջակցություն» սույն դրամաշնորհային ծրագրի արտաբյուջետային միջոցներով: 
3. Տվյալ բնագավառում իրականացվող քաղաքականությունը

Իմունականխարգելման ծառայությունների (բուժաշխատողների կրթում աշխատանքային վայրում, իմունականխարգելման գործընթացի շարունակական մոնիթորինգի իրականացում, հանրային իրազեկում, հաշվառման և հաշվետվական անհրաժեշտ ձևաթղթերի բազմացում, կառավարելի վարակիչ հիվանդությունների համաճարակաբանական հսկողություն և այլն/ գործառնական ծախսերը յուրաքանչյուր տարի ծածկվում են ԳԱՎԻ դրամաշնորհային ծրագրի արտաբյուջետային միջոցներով: 
4. Կարգավորման նպատակը և բնույթը

2016 թվականի հունվարի 1-ի դրությամբ Իմունականխարգելման ազգային ծրագրի N 900013104022 արտաբյուջետային հաշվի մնացորդը կազմում է 17276.83 հազար դրամ: 2016 թվականին լրացուցիչ դրամական միջոցների մուտք չի նախատեսվում:  2016 թվականի ընթացքում նախատեսվում է կատարել 17035.0 հազար դրամի ծախս` 2016 թվականի հունիսին Պատվաստումների ազգային օրացույցում ինակտիվացված պոլիոմիելիտի  պատվաստումների  ներդրման նպատակով մասնագիտական գիտելիքների բարելավման, իմունականխարգելման գործընթացի մեթոդական բազայի, շարունակական մոնիթորինգի, ինչպես նաև հանրապետությունում պատվաստանյութերի կենտրոնացված բաշխման գործուն համակարգի ապահովման համար, ըստ ներքոհիշյալ հոդվածների.

1) 411100 հոդված՝ դրամով վճարվող աշխատավարձեր և հավելավճարներ- 4,200.0 հազար դրամ: 

Ծրագրի շրջանակներում սույն հոդվածով ծախսերով նախատեսվում է իրականացնել հետևյալ միջոցառումները՝ 
ա. 2016 թվականի հունիսին Պատվաստումների ազգային օրացույցում ներդրվելու է պոլիոմիելիտի ինակտիվացված պատվաստանյութը, որը Հայաստանի Հանրապետությանը, որպես մարդասիրական օգնություն, մինչև 2018 թվականը տրամադրվելու է ԳԱՎԻ կազմակերպության կողմից: Մինչ ներդրումը նախատեսվում է իմունականխարգելման գործընթացում ներգրավված բուժաշխատողների շրջանում իրականացնել դասընթացներ պատվաստանյութի անվտանգ կիրառման, հաշվետվական հոսքերի ապահովման, հաշվառման, հակացուցումների սահմանման և հետպատվաստումային անբարեհաջող դեպքերի ճշգրիտ վարման վերաբերյալ: Դասընթացը նախատեսված էր իրականացնել դեռևս 2015 թվականին, սակայն պոլիոմիելիտի ինակտիվացված պատվաստանյութի ներդրման հետաձգման պատճառով վերապլանավորվել է 2016թվականին: Այս նպատակով օգտագործվելու են Իմունականխարգելման ազգային ծրագրի թվով 34 ազգային դասավանդողների ներուժը: Վերջիներս ունեն համապատասխան վկայական՝ վերապատրաստվել են 2007 թականին Առողջապահության համաշխարհային կազմակերպության փորձագետի կողմից կազմակերպված «Իմունիզացիան գործնականում»  մեկ շաբաթյա դասընթացի արդյունքում: Նախատեսվում է ինակտիվացված պոլիոմիելիտի ներդրման վերաբերյալ  դասընթացներին ներգրավել 12 դասավանդող, որոնցից յուրաքանչյուրն աշխատանքներ կտանի 50 խմբում, յուրաքանչյուրում ներգրավելով առավելագույնը 12 մասնագետ /բուժաշխատող/՝ ելնելով Առողջապահության համաշխարհային կազմակերպության և ՄԱԿ-ի մանկական հիմնադրամի կողմից նմանատիպ դասընթացների կազմակերման նախորդ տարիների փորձից: Դասընթացները նախատեսված  են իմունականխարգելման գործընթացում ընդգրկված առողջության առաջնային պահպանման կազմակերպությունների մանկաբույժների, ընտանեկան բժիշկների, մոնիթորինգ և վերահսկողություն իրականացնող կազմակերպությունների համաճարակաբանների, ինչպես նաև նրանց բուժքույրերը և օգնականները, սառցային շղթայի պատասխանատուները:
«Իմունականխարգելման ազգային ծրագրի ծառայությունների աջակցություն դրամաշնորհային ծրագրի» միջոցառումներն անխափան իրականացնելու նպատակով նախատեսվում է նաև կազմավորել մասնագիտական խումբ, որի կազմում կներառվեն  մասնագետներ հետևյալ աշխատանքների ուղղությամբ  
· դրամաշնորհային ծրագրի 2016 թվականին իրականացվող միջոցառումների կազմակերպման և իրականացման ղեկավարում/համակարգում 

· ֆինանսական/հաշվապահական հաշվառման աշխատանքներ (հաշվետվությունների կազմում, գնումների գործընթացի կազմակերպում և իրականացում, պայմանագրերի կազմում և վճարումների ապահովում) 

· տեխնիկական աջակցության աշխատանքներ` գործավար և վարորդ
	Միջոցառում
	Դասավանդողների  թիվ  
	Միավորի թիվ
	Միավորի արժեք /հազար դրամ/
	Ընդամենը /հազար դրամ/

	Բուժաշխատողների համար ինակտիվացված պոլիոմիելիտի պատվաստումների ներդրման վերաբերյալ դասընթացներ /Միավորը՝ խումբ/
	12
	50
	5.0
	3000.0

	Ծրագրի ղեկավարի աշխատանքի վարձատրություն
	
	1
	400.0
	400.0

	Ծրագրի ֆինանսական /հաշվապահական հաշվառման աշխատանքների վարձատրություն
	
	1
	400.0
	400.0

	Գործավարի աշխատանքի վարձատրություն
	
	1
	200.0
	200.0

	Ծրագրի վարորդի աշխատանքի վարձատրություն
	
	1
	200.0
	200.0

	Ընդամենը
	
	
	
	4200.0


2) 422100 հոդված՝ ներքին գործուղումների համար 3,025.0 հազար դրամ:

Սույն հոդվածով նախատեսված միջոցներն անհրաժեշտ են ինակտիվացված պոլիոմիելիտի ներդրման համար դասընթացներին մասնակցող դասավանդողների և իմունականխարգելման գործընթացի աջակցողական մոնիթորինգի մասնագետների գործուղման ծախսերն ապահովելու համար: Մոնիթորինգն իրականացվում է ՀՀ առողջապահության նախարարի հրամանով, որի նպատակն է տեղում ուսումնասիրել իմունականխարգելման գործընթացը /պատվաստանյութերի պահպանում, հաշվետվությունների հավաստիություն, պատվաստումների պլանավորում, անվտանգ պատվաստումների ապահովում, հակացուցումների և հրաժարումների սահմանում, հետպատվաստումային անբարեհաջող դեպքերի գրանցում, հաշվառում, թերությունների և խնդիրների պատճառների բացահայտում, բուժաշխատողների գիտելիքների և մասնագիտական կարողությունների գնահատում և այլն/ և հնարավորության սահմաններում օժանդակել խնդիրների լուծմանը, թերությունների շտկմանը և գործընթացի բարելավմանը: Մոնիթորինգի համար որպես մասնագիտական ներուժ օգտագործվում են տարբեր մասնագետներ, այդ թվում՝ նաև նաև պետական բժշկական համալսարանից:  
	Միջոցառում
	Մասնագետների թիվ  
	Միավորը/օր
	Միավորի արժեք՝ հազար դրամ/գիշերավարձ-5,0 և օրապահիկ-3,0/
	Ընդամենը /հազար դրամ/

	Բուժաշխատողների համար ինակտիվացված պոլիոմիելիտի պատվաստումների ներդրման վերաբերյալ դասընթացներ

	Օրապահիկ
	10
	9
	3.0
	270.0

	Գիշերավարձ
	10
	8
	5.0
	400.0

	Մոտակա մարզեր` օրապահիկ 
	10
	1
	3.0
	30.0

	Իմունականխարգելման գործընթացի մոնիթորինգ

	Օրապահիկ
	15
	20
	3
	900.0

	Գիշերավարձ
	15
	19
	5
	1425.0

	Ընդամենը
	
	
	
	3025.0


3) 423400 հոդված՝ տեղեկատվական ծառայությունների համար 3650.0 հազար դրամ: Սույն հոդվածի շրջանակներում նախատեսվում են իմունականխարգելման գործընթացի վերաբերյալ մեթոդական ձեռնարկների տպագրում՝ գործընթացում ընդհշգրկված բուժաշխատողների աշխատանքը դյուրին դարձնելու և մեթոդական բազան ապահովելու նպատակով, ինչպես նաև ծնողների իրազեկման համար նոր Պատվաստումների ազգային օրացույցի տպագրում: Վերջին տպագրությունը կատարվել է 2013 թվականին:  2016 թվականի տպագրության միավորի արժեքը սահմանվել է՝ հիմք ընդունելով նախորդ տպագրության արժեքը, ինչպես նաև տպագրության ոլորտում գների փոփոխությունը:  
	N
	Միջոցառում
	Չափի միավոր
	Քանակ
	Միավորի գին դրամ /հազար դրամ/
	Ընդամենը /հազար դրամ/

	1
	Պատվաստումների ազգային օրացույց 
	Հատ
	2500
	0.500
	1250.0

	2
	Իմունականխարգելման գործընթացում մեթոդական ձեռնարկ
	Հատ
	15000
	0.160
	2400.0

	Ընդամենը
	 
	 
	 
	3650.0


4) 426400 հոդված՝ վառելիքի ձեռքբերման ծախսեր 4560.0 հազար դրամ:
Սույն հոդվածով նախատեսվում է ձեռք բերել ռեգուլյար որակի բենզին, որը կբաշխվի մարզային կառույցներին՝ իմունականխարգելման գործընթացի եռամսյակային մոնիթորինգի և պատվաստանյութերի կենտրոնացված բաշխման համար:

	N
	Միջոցառում
	Չափի միավոր
	Քանակ
	Միավորի գին դրամ /հազար դրամ/
	Ընդամենը /հազար դրամ/

	1
	Իմունականխարգելման գործընթացի մոնիթորինգի համար վառելիքի ձեռքբերում 
	լիտր
	12000
	0.380
	4560.0

	Ընդամենը
	 
	 
	 
	4560.0


5) 512200 հոդված՝ վարչական սարքավորումների ձեռքբերման ծախսեր 1600.0 հազար դրամ:

Սույն հոդվածով ծախսերը նախատեսվում են իմունականխարգելման պատասխանատուների աշխատանքային պայմանները, ինչպես նաև ընդհանուր առմամբ իմունականխարգելման գործընթացը բարելավելու համար:   
	N
	Միջոցառում
	Չափի միավոր
	Քանակ
	Միավորի գին դրամ /հազար դրամ/
	Ընդամենը /հազար դրամ/

	1
	Իմունականխարգելման պատասխանատուների համար ունիվերսալ (մեյնֆրեյմ) համակարգիչ
	հատ
	4
	400.0
	1600.0

	Ընդամենը
	 
	 
	 
	1600.0


5. Նախագծի մշակման գործընթացում ներգրավված ինստիտուտները և անձինք


Հայաստանի Հանրապետության կառավարության  որոշման   նախագիծը  մշակվել է  Հայաստանի Հանրապետության առողջապահության նախարարության մասնագետների կողմից:

5 Ակնկալվող արդյունք

Իրավական ակտի նախագծի ընդունման դեպքում հանրային իրազեկման, բուժաշխատողների մասնագիտական գիտելիքների շարունակական բարելավման և նրանց կողմից ձեռքբերված հմտությունների արդյունավետ կիրառման միջոցով կապահովվի Հայաստանի Հանրապետության Պատվաստումների ազգային օրացույցում պնևմակոկային պատվաստումների հաջող և սահուն ներդրման գործընթացը՝ նպաստելով հանրապետությունում մանկական ազգաբնակչության շրջանում ծանր ընթացքով պնևմակոկային հարուցիչով հարուցված հիվանդությունների /թոքաբորբեր, մենինգիտներ և այլն/ և մանկական մահացության նվազեցմանը:

